
EU4Dialogue კომპონენტი 2 საგრანტო მექანიზმი – რაუნდი II
საგრანტო კონკურსი[footnoteRef:2] [2:  აღნიშნული საგრანტო კონკურსის ტექსტი წარმოადგენს თარგმანს. ტერმინოლოგიური სიზუსტისთვის, გთხოვთ, გაეცნოთ განაცხადის ინგლისურ ვერსიას. ] 

ევროკავშირის ფინანსური მხარდაჭერით გაეროს განვითარების პროგრამა (UNDP) აცხადებს საგრანტო კონკურს (რაუნდი II) პროექტის „EU4Dialogue (კომპონენტი 2): კონფლიქტის ტრანსფორმაციის მხარდაჭერა სამხრეთ კავკასიასა და მოლდოვას რესპუბლიკაში“ ფარგლებში.  პროექტი წარმოადგენს EU4Dialogue-ის უფრო ფართო პროგრამის მეორე კომპონენტს და მიზნად ისახავს სამხრეთ კავკასიაში კონფლიქტით დაზარალებული თემების ცხოვრების პირობების გაუმჯობესებას, სოციალურ-ეკონომიკური შესაძლებლობების ხელშეწყობასა და ადამიანური უსაფრთხოების გაზრდას. საგრანტო კონკურსის მეორე რაუნდში მოწვეულნი არიან შესაბამისი ორგანიზაციები, რათა წარმოადგინონ საქართველოზე ორიენტირებული საგრანტო წინადადებები. 

I. ზოგადი ინფორმაცია და მიზნები

სამხრეთ კავკასიაში არსებული ხანგრძლივი კონფლიქტები ხელს უშლიან ადგილობრივი მოსახლეობის განვითარებას. კონფლიქტის შედეგად დაზარალებული თემები ხშირად აწყდებიან ერთგვაროვან პრობლემებს ცხოვრების დონის თვალსაზრისით. კონფლიქტით დაზარალებულ რეგიონებზე შეზღუდული წვდომა, კონფლიქტის შედეგად იძულებით გადაადგილებულ თემებს შორის კავშირის გაწყვეტა და სოციალურ-ეკონომიკური კონფლიქტები, ხელს უშლის საარსებო წყაროებისა და საზოგადოების მდგრადობის გაძლიერებას. კონფლიქტის შედეგად დაზარალებულ თემებს უმეტეს შემთხვევაში აქვთ ცუდი წვდომა ჯანდაცვისა და განათლების ხარისხიან სერვისებზე, მათი შემოსავლის წყარო არასტაბილურია, ხოლო უსაფრთხოება არ არის სათანადოდ უზრუნველყოფილი. ეს ყოველივე ხშირად უარყოფით გავლენას ახდენს მათს საცხოვრებელ პირობებზე. კონფლიქტის შედეგად დაზარალებული თემების სოციალურ-ეკონომიკური პირობების გაუმჯობესება და უსაფრთხოების გაზრდა მნიშვნელოვანია, კონფლიქტის ტრანსფორმაციისა და ხანგრძლივი მშვიდობისთვის მდგრადი საფუძველის შექმნის მიზნით. 

EU4Dialogue მე-2 კომპონენტის საგრანტო მექანიზმის  საერთო მიზანს წარმოადგენს კონფლიქტით დაზარალებული თემების სოციალურ-ეკონომიკური პირობებისა და ადამიანის უსაფრთხოების გაუმჯობესება, სადაც ყურადღება გამახვილებული იქნება გენდერული თანასწორობის ხელშეწყობასა და ბავშვებისა და ახალგაზრდების, ასევე საზოგადოების ყველაზე მოწყვლადი ჯგუფების პერსპექტივების გაუმჯობესებაზე. პროექტის სამიზნე ჯგუფია კონფლიქტის შედეგად დაზარალებული მოსახლეობა, მათ შორის კონფლიქტის შედეგად დაზარალებული რეგიონების მაცხოვრებლები, იძულებით გადაადგილებული პირები და გამყოფი ხაზის გასწვრივ მცხოვრები თემები. მდგრადი განვითარების მიზნების ყოვლისმომცველი დაპირების შესაბამისად - „არავინ დარჩეს განვითარების მიღმა“, პროექტი პრიორიტეტს მიანიჭებს ინიციატივებს, რომლებიც, შინაარსიდან გამომდინარე, გააუმჯობესებენ სიღარიბის, დისკრიმინაციის, მარგინალიზაციისა და იზოლირების წინაშე მყოფი ყველაზე მოწყვლადი ფენების კეთილდღეობას თანაბარი შესაძლებლობების უზრუნველყოფის გზით. 

საგრანტო კონკურსის ფარგლებში დაფინანსდება სათემო ორგანიზაციების ინიციატივები, რომლებიც ადგილობრივი გამოწვევებისა და შესაძლებლობების ერთობლივი და გენდერულად მგრძნობიარე ასპექტების გათვალისწინებით განისაზღვრება და მიზნად ისახავს ადგილობრივ დონეზე პრიორიტეტული საჭიროებების გადაწყვეტას. საგრანტო კონკურსში პრიორიტეტი მიენიჭება კონფლიქტით დაზარალებულ რეგიონებში თანამშრომლობითი და კოორდინირებული მიდგომის გამოყენებას მიმდინარე ან დაგეგმილ აქტივობებთან მიმართებით. მშვიდობის მშენებლობისა და ნდობის აღდგენის პროცესში წვლილის შემტანი ინიციატივები წახალისებულია.  

II. მიზანი და მონაწილეობის უფლება

საგრანტო კონკურსის ფარგლებში მხარდაჭერილი იქნება ისეთი გრანტები, რომლებიც მიზნად ისახავს კონფლიქტის შედეგად დაზარალებული მოსახლეობის საცხოვრებელი პირობების გაუმჯობესებას პრიორიტეტული სფეროების მიმართულებით. მაგალითისთვის:
· სათემო ინფრასტრუქტურის გაუმჯობესება, წყალზე და სანიტარულ პირობებზე წვდომის ჩათვლით;
· ციფრულ ტექნოლოგიებზე წვდომის ხელშეწყობა; 
· მოწყვლად/იძულებით გადაადგილებულ პირთა სასიცოცხლოდ მნიშვნელოვანი საჭიროებების დაკმაყოფილება; 
· შემოსავლის წყაროს მიღების შესაძლებლობის გაუმჯობესება; 
· შესაძლებლობების განვითარება, კულტურისა და მემკვიდრეობის გზით სოციალური ერთობის გაზრდისა და თემების ერთმანეთთან დაკავშირების  მიზნით.  

მხარდაჭერილი ინიციატივები უზრუნველყოფენ „რბილი“ და „მყარი“ ელემენტების ჩართვას, რომლებსაც პრიორიტეტს ანიჭებენ კონფლიქტით დაზარალებული თემები. ნებისმიერ სამუშაოს და მომსახურებას (რემონტი, ავეჯით გაწყობა,  აღჭურვა და ა.შ.) უნდა ახლდეს აქტივობები, რომლებიც უზრუნველყოფენ თემის ჩართულობას (ცოდნის გაცვლა, ცნობიერების ამაღლება, ტრენინგი და ა.შ.). 

საგრანტო წინადადებების შერჩევისას აქცენტი გაკეთდება პოტენციალზე, რომელსაც ისინი სთავაზობენ მოწყვლადი ადგილობრივი მოსახლეობის ცხოვრების გასაუმჯობესებლად. განმცხადებელს მოეთხოვება იმის დემონსტრირება, რომ საგრანტო წინადადება ეფუძნება თემთან მჭიდრო კონსულტაციებს, მათ შორის ითვალისწინებს ადგილობრივი გამოწვევებისა და შესაძლებლობების გენდერულად მგრძნობიარე ასპექტებს, მდგრადობისა და ინკლუზიურობის საკითხებს. დაინტერესების შემთხვევაში, პროექტის გუნდს შეუძლია აპლიკანტი დააკვალიანოს ადგილობრივ თემთან  კონსულტირების მეთოდოლოგიასთან და ხარისხიანი საგრანტო წინადადებების შემუშავებასთან დაკავშირებით.

[bookmark: _Hlk89950481]სასურველია, რომ განმცხადებელი დაეყრდნოს უკვე არსებულ სტრუქტურებს, რომლებიც ხელს უწყობენ და პრიორიტეტს ანიჭებენ ადგილობრივ განვითარებას. მაგალითად, ევროკავშირის მიერ დაფინანსებული პროგრამების ფარგლებში შექმნილი ადგილობრივი განვითარების ჯგუფები (LAGs). უპირატესობა მიენიჭება იმ წინადადებებს, რომლებშიც წარმოდგენილი იქნება ქალებისა და ახალგაზრდების, როგორც ცვლილების მომტანი აქტივისტების, ძლიერი ჩართულობა კონფლიქტით დაზარალებულ თემების პრობლემური საკითხების გადაწყვეტაში. წახალისებული იქნება იდეები, მშვიდობის მშენებლობისა და ნდობის აღდგენის მიმართულებით.
გრანტის მაქსიმალური ხანგრძლივობა არის 10 თვე.
თითოეული გრანტისთვის გამოყოფილი მაქსიმალური თანხა შეადგენს 25, 000 აშშ დოლარს.

შემოთავაზებული გრანტების განხორციელებასთან დაკავშირებული ადმინისტრაციული ხარჯები (ხელფასები, მგზავრობა, ოფისი და სხვა საოპერაციო ხარჯები) არ უნდა აღემატებოდეს მოთხოვნილი თანხის 25%-ს.

გრანტები გაიცემა სათემო ორგანიზაციაზე, რომელიც:
1. ადგილობრივ დონეზე რეგისტრირებულია როგორც არაკომერციული ორგანიზაცია
2. ფიზიკურად იმყოფება გრანტის სამიზნე ჯგუფის დაფარვის გეოგრაფიულ არეალში
3. აქვს საკმარისი ადმინისტრაციული, ფინანსური და ტექნიკური რესურსი გრანტის განსახორციელებლად
4. სასურველია, ჰქონდეს წარსულში დონორებთან მუშაობის კარგი გამოცდილება.

საგრანტო განაცხადი დისკვალიფიცირებული იქნება, თუ ის ვერ დააკმაყოფილებს ზემოთ ჩამოთვლილ კრიტერიუმებს. არარეგისტრირებულმა საინიციატივო ჯგუფებმა სასურველია განაცხადი წარმოადგინონ გამოცდილ  და რეგისტრირებულ ორგანიზაციებთან ერთად.     

III. შეფასების კრიტერიუმები

განაცხადების შეფასება მოხდება შემდეგი კრიტერიუმების მიხედვით:

გრანტის ხარისხი, ტექნიკური სიზუსტე და თანმიმდევრულობა:
· გრანტის განხორციელებადობა
· ხარჯების ეფექტიანობა და რესურსების გონივრული შესაბამისობა გრანტის მოსალოდნელ შედეგებთან
· პოტენციური რისკების საფუძვლიანი ანალიზი
· ადგილობრივი მოსახლეობის რეალური საჭიროებების დაკმაყოფილება
· "მყარი" და „რბილი“ აქტივობების სინთეზი 
· გაზომვადი, რეალისტური და მდგრადი შედეგები

EU4Dialogue-ის მე-2 კომპონენტის მიზნებთან და პრიორიტეტებთან შესაბამისობა:

· EU4Dialogue-ის მე-2 კომპონენტის  მიზნებთან და პრიორიტეტებთან მისადაგება
· მკაფიოდ გამოკვეთილი მონაწილეობითი  მიდგომა გრანტის მიზნების განსაზღვრისას
·  „არ მიაყენო ზიანი“ პრინციპის გამოყენება: საგრანტო საქმიანობით და მისი სენსიტიურობით გამოწვეული ნებისმიერი პოტენციური უარყოფითი სოციალური და გარემოსდაცვითი ზემოქმედების შერბილება 
· კონფლიქტის შედეგად დაზარალებულ მოწყვლად თემებთან მუშაობა
· უპირატესობა მიენიჭება იმ წინადადებებს, რომელიც მოიცავს ქალებისა და გოგონების და/ან ახალგაზრდებისა და საზოგადოების ყველაზე მოწყვლადი ჯგუფების ჩართულობასა და მათი უფლებებისა და შესაძლებლობების გაძლიერებას
· თემის შიდა და თემებს შორის დიალოგში წვლილის შეტანა  და მშვიდობისათვის ხელსაყრელი გარემოს შექმნა.

IV. წარდგენისა და შერჩევის პროცესი

საგრანტო განაცხადების მიღების  ბოლო ვადაა 2023 წლის 23 იანვარი, 18 საათი. საგრანტო წინადადებები და თანდართული დოკუმენტაცია უნდა გაიგზავნოს ელექტრონულ მისამართზე: eu4dialogue@undp.org.  
განმცხადებელმა უნდა წარმოადგინოს შევსებული საგრანტო განაცხადი               (დანართი A) და ბიუჯეტის ფორმა (დანართი B) ამ საგრანტო კონკურსით განსაზღვრული მიზნებისა და  მიმართულებების შესაბამისად. Ასევე, საჭიროა განაცხადზე დანართის სახით ორგანიზაციის რეგისტრაციის დამადასტურებელი საბუთის წარდგენა. 
ამ საგრანტო კონკურსის ფარგლებში, თითოეული ორგანიზაციიდან ნებადართულია მხოლოდ ერთი განაცხადის წარდგენა. განაცხადის შევსების და წარდგენის შემდეგ, საგრანტო წინადადების დოკუმენტების შესწორებული ვერსიები არ მიიღება. 
ყველა წინადადება განიხილება EU-UNDP-ის შეფასების კომიტეტის მიერ და დამტკიცდება/შეირჩევა EU-UNDP-ის მმართველი კომიტეტის მიერ. ფინანსური მხარდაჭერის გამოყოფის შესახებ ნებისმიერი გადაწყვეტილება დამოკიდებული იქნება ყველა ადგილობრივი სამართლებრივი თუ პროცედურული ვალდებულების შესრულებაზე.
V. ხილვადობა

ყველა გრანტმა უნდა უზრუნველყოს „არ მიაყენო ზიანი“ და კონფლიქტის მგრძნობელობის პრინციპების მკაცრი დაცვა ინიციატივის განხორციელებისა და კომუნიკაციის დროს.
გრანტის მიმღებმა უნდა დაიცვას ხილვადობის წესები ევროკავშირისა და გაეროს განვითარების პროგრამის სახელმძღვანელო პრინციპების შესაბამისად. დეტალური სახელმძღვანელო გადაეცემა ყველა გრანტის მიმღებს და პროექტის გუნდი მათ გაუწევს კონსულტაციას ხილვადობის პრინციპების გამოყენების პროცესში. 

VI. საინფორმაციო შეხვედრა და სემინარები

ონლაინ საინფორმაციო შეხვედრა გაიმართება 2022 წლის 25 ნოემბერს, 11:00 საათზე (GMT+4) Zoom-ის საშუალებით. შეხვედრაზე დასარეგისტრირებლად, გთხოვთ დარეგისტრირდით ამ ბმულის საშუალებით. 

ჩატარდება სააპლიკაციო განაცხადის შევსებასთან დაკავშირებული ტრენინგი. ინტერესის შემთხვევაში, დასარეგისტრირებლად გთხოვთ შეავსოთ ეს ფორმა 2022 წლის 30 ნოემბერამდე. პროექტის გუნდი დაუკავშირდება განმცხადებლებს და მიაწოდებს  სესიების შესახებ ინფორმაციას. 

დაინტერესებულ კანდიდატებს, დამატებითი ინფორმაციის მიღებისა ან დაზუსტების მიზნით, შეუძლიათ დაუკავშირდნენ UNDP-ს შემდეგ მისამართზე: eu4dialogue@undp.org .


VII. მნიშვნელოვანი დამატებითი ინფორმაცია

UNDP-ის აქვს ნულოვანი ტოლერანტობის პოლიტიკა აკრძალულ მოქმედებებთან დაკავშირებით, რომელიც ასევე მოიცავს თაღლითობას, კორუფციას, შეთქმულებას, არაეთიკურ მოქმედებებს და ობსტრუქციას. UNDP ყველა ღონეს ხმარობს გამოავლინოს და აღკვეთოს გაეროს განვითარების პროგრამის ან მის პროექტებში ჩართული მესამე მხარეების წინააღმდეგ მიმართული თაღლითობასა და კორუფციასთან დაკავშირებული ყველა ქმედება.[footnoteRef:3]  [3:  პოლიტიკის სრული აღწერა იხილეთ ბმულზე: https://www.undp.org/content/dam/undp/documents/about/transparencydocs/UNDP_Anti-fraud_Policy_English_FINAL.pdf and https://www.undp.org/procurement/business/protest-and-sanctions ] 

ამ საგრანტო კონკურსში მონაწილეობისას, UNDP მოითხოვს, რომ ყველა განმცხადებელმა გამოიჩინოს პროფესიონალიზმი, იყოს ობიექტური და მიუკერძოებელი, და მათთვის პრიორიტეტული იყოს UNDP-ის ინტერესები. წინადადების წარმდგენი პირები არ უნდა შევიდნენ კონფლიქტში სხვა აქტივობებთან ან საკუთარ ინტერესებთან. გთხოვთ, გაითვალისწინეთ, რომ განაცხადის შემოტანა ავტომატურად არ ნიშნავს დაფინანსების მიღებას.  წინადადების შემომტანი ყველა პირი, ინტერესთა კონფლიქტის დაფიქსირების შემთხვევაში, იქნება დისკვალიფიცირებული. წინადადების შემომტანი პირები და მათი ნებისმიერი აფილირებული პირი ჩაითვლება ინტერესთა კონფლიქტის მქონედ ერთ ან მეტ მხარესთან წინადადებების წარდგენის პროცესში, თუ ისინი:
· არიან ან ჰქონდათ ურთიერთობა წარსულში ფირმასთან ან მის რომელიმე აფილირებულ პირთან, რომელთაც მომსახურებას უწევდა UNDP-ის დიზაინის, ტექნიკური დავალების, ხარჯების ანალიზის/შეფასების და სხვა დოკუმენტების მომზადებაში, რომლებიც იქნება გამოყენებული ამ საკონკურსო შერჩევის დროს; 
· მონაწილეობდნენ  პროგრამის/პროექტის მომზადებაში ან/და შემუშავებაში, რომელიც დაკავშირებული იყო ამ საგრანტო კონკურსის ფარგლებში მოთხოვნილ მომსახურებასთან; ან 
· აღმოჩნდება, რომ კონფლიქტში არიან ნებისმიერი სხვა მიზეზით, რომელიც დადგინდება UNDP-ის მიერ ან მისი შეხედულებისამებრ.
პოტენციურ ინტერესთა კონფლიქტის ინტერპრეტაციაში რაიმე გაურკვევლობის შემთხვევაში, წინადადების შემომტანმა ამასთან დაკავშირებით უნდა შეატყობინონ UNDP-ის. 

